
Ushtruesi i detyrës ambasador i SHBA-ve Brian Aggeler morri pjesë në 

hapjen e Programit të përbashkët dhe të kombinuar për shkëmbim dhe 
trajnim ushtarak mes SHBA-ve dhe Maqedonisë 

 

Më 6 shkurt, ushtruesi i detyrës ambasador i SHBA-ve Brian 

Aggeler, ministri i mbrojtjes Fatmir Besimi dhe shefi i 

Shtatmadhorisë së ARM-së gjenerali Goranço Koteski, bënë 

hapjen e Programit të përbashkët dhe të kombinuar për 

shkëmbim dhe trajnim ushtarak mes SHBA-ve dhe Maqedonisë 

(JCET). Çdo vit, Forcat e SHBA-ve për operacione speciale 

zbatojnë këso lloj trajnimesh me partnerët e tyre në tërë 

Evropën në ftesë të qeverive rajonale. Ky ushtrim përfshin 

ushtarë nga Grupi i 10-të i forcave speciale të SHBA-ve, të cilët 

punojnë së bashku me kolegët e tyre nga Maqedonia për të 

realizuar trajnim për përmirësim të një sërë aftësish, siç janë Të 

mbijetuarit në kushte dimërore, Lëvizje taktike në teren malor, 

dhe Aftësi gjuajtëse në luftim. Ky eveniment simbolizoi marrëdhëniet mes Forcave për operacione 

speciale të Republikës së Maqedonisë dhe kolegëve të tyre nga SHBA-të, marrëdhënie që çdo ditë 

e më tepër thellohen dhe përforcohen.  

